
Кириш 

 
Дастур  олий таълим муассасалари педагог кадрларининг касбий 

тайѐргарлиги даражасини ривожлантириш, уларнинг илғор педагогик 

тажрибаларни ўрганишлари ҳамда замонавий таьлим технологияларидан 

фойдаланиш бўйича малака ва кўникмаларини такомиллаштиришни мақсад 

қилади.  

Дастур мазмунида олий таълимнинг долзарб масалаларини ўрганиш, 

глобал Интернет тармоғидан фойдаланган ҳолда  ўқув жараѐнига замонавий 

педагогик ва ахборот технологияларини жорий этиш, педагогнинг шахсий ва 

касбий ахборот майдонини лойиҳалаш, педагогик маҳоратни ошириш, 

Ўзбекистоннинг энг янги тарихини билиш, фан, таълим,  ишлаб чиқариш 

интеграциясини таъминлаш, тегишли мутахассисликлар бўйича илм-фанни 

ривожлантиришнинг устивор йўналишларини, илмий-тадқиқотлар ўтказишнинг 

самарали методларидан фойдаланишга ўргатиш асосий  вазифалар этиб 

белгиланган. 

Шу билан бирга олий таълим муассасалари профессор-ўқитувчиларнинг 

мунтазам касбий ўсишида интерактив методлар, педагогларнинг таҳлилий ва 

ижодий фикрлашини ривожлантиришга  йўналтирилган  инновацион 

методикалар, масофадан ўқитишни, мустақил таълим олишни кенгайтиришни 

назарда тутувчи техника ва технологиялардан фойдаланган ҳолда машғулотлар 

олиб бориш малака ва кўникмаларни ривожлантириш назарда тутилади.  

  Дастур доирасида берилаѐтган мавзулар тингловчилар педагог 

кадрларга қўйиладиган давлат талабларини, замонавий инновацион таълим 

технологиялари ва уларнинг турларини билишлари, талаба шахси ва унинг 

хусусиятини ҳисобга олган ҳолда таълимда индивидуаллик ва дифференциал 

ѐндашувга эришувлари ва таълим жараѐнларида  муаммоли таълим, 

ҳамкорлик технологияси ва интерфаол усулларини амалда қўллай олишлари, 

ахборот технологияларидан таълим-тарбия жараѐнида самарали фойдалана 

олиш кўникмаларига эга бўлишларини таъминлашга қаратилган.  

 

 

Умумий тайёргарлик модули:  

 

 Ўзбекистон Республикаси Президентининг асарларида жамият 

ривожи ва таълим–тарбия   масалалари; 

 Таълим-тарбия жараѐнларини ташкил этиш ва  бошқаришнинг 

меъѐрий-ҳуқуқий асослари; 

 Таълим сифати менежменти. 

Умумкасбий  тайёргарлик модули: 

 

 Олий таълим педагогикаси ва психологияси; 

 Электрон педагогика асослари; 

 Таълим технологиялари  ва педагогик  маҳорат; 

 Амалий хорижий тил.  

Умуммутахассислик бўйича тайёргарлик модули: 

 Тилни систем тахлил қилиш; 

 Тилшуносликдаги сўнгги илмий янгиликлар.; 

 Филология фанларида методология, услуб ва усул масалалари.  

Мутахассислик бўйича тайёргарлик модули: 

 Мутахассислик фанларининг дидактик таъминоти; 

 Мутахассислик фанларини ўқитишдаги инновациялар. 

Танлов фанлари модули. 

 

Курснинг мақсади ва вазифалари 

 

Олий таълим муассасалари “Филология (Қорақалпоқ тили)” фандан 

дарс берувчи педагоглар малакасини ошириш курсининг мақсади – педагогик 

фаолиятга назарий ва касбий тайѐргарликни таъминлаш ва янгилаш, касбий 

компетентликни ривожлантириш асосида таълим-тарбия жараѐнларини 

самарали ташкил этиш ва бошқариш бўйича билим, кўникма ва малакаларни 

такомиллаштиришга қаратилган.  

Олий таълим муассасалари “Филология (Қорақалпоқ тили)” фандан дарс 

берувчи педагоглар малакасини ошириш курсининг вазифаси – педагогик 

кадрлар тайѐргарлигига қўйиладиган талаблар, таълим ва тарбия ҳақидаги 

ҳужжатлар, педагогика ва психологиянинг долзарб муаммолари ва замонавий 

концепциялари, амалий хорижий тил, хорижий таълим тажрибаси, 

педагогнинг шахсий ва касбий  ахборот майдонини  лойиҳалаш, педагог 

кадрларнинг малакасини ошириш сифатини баҳолаш ишлари мазмунини 

ўрганишга йўналтиришдан иборат.  

 

Курс якунида тингловчиларнинг билим, кўникма ва малакаларга 

қўйиладиган  талаблар 

 

Тингловчи: 

 

 Ўзбекистон Республикаси Конституцияси, таълим соҳасида давлат сиѐсати 

ва бошқа қонунчилик ҳамда  ҳуқуқий-меъѐрий ҳужжатларни;  

  “Таълим тўғрисида”ги қонун, Кадрлар тайѐрлаш миллий дастури ва бошқа 

қонун ҳужжатларининг  қабул қилиниши, моҳияти ва аҳамиятини; 

 тилнинг асосий ва оралиқ сатҳлари; 

 этик ва эмик ҳолат; 

 лисоний ва нутқий бирликлар; 

 бинар оппозиция ва белгилар иерархияси; 

 матн ва система аспектлари; 

 интердепенденция, детерминация, констелляция; 

 лексемаларнинг парадигматик қаторлари; 

 лексеманинг мазмун гуруҳлари; 

 лексемаларнинг мавзуий тўдалари; 

 систем лексикологиянинг анъанавий лексикологияга муносабати, ундан 

фарқи; 

 ѐзув, имло, орфография тамойиллари, луғатларни баҳолаш кўникмалари; 

 адабий тил меъѐрлари ва унга мос бўлмаган ҳолатларни баҳолай олиши; 

 матнни таҳрир қилиши, камчиликларини белгилаши, уни таҳлил қилиши; 

 матнни услубий баҳолай олишини;  

 тилшуносликнинг сўнгги ютуқларини; 

 мутахассислик фанларини ўқитишдаги илғор хорижий тажрибаларни; 

 ўқитувчининг инновацион фаолиятини билиши керак. 

 

Тингловчи: 

 семиотика, прагматика; 

 табиий, сунъий ва информатив  белгилар; 

 сўз, лексема, морфема ва гап асосли бирликлар; 

 сонема, нонема,вариант, инвариант; 

 ушоқ  ва чуқур дистрибуция,умумий, қўшимча ва контраст дистрибуция; 

 фонологик ва морфологик элементларни аниқлаш; 

 систем лексикологиянинг асосий тушунчалари; 

 систем лексикологиянинг таҳлил усуллари; 

 лексеманинг шакли (номема) ва мазмуни (семема); 

 семеманинг таркиби; 

 лексемалардаги парадигмалар; 

 лексик ва семантик  майдонлар; 

 автоматик бошқарув тизимида тил масалаларидан машина таржимаси 

соҳасида қилинаѐтган ишлардан хабардорлик, натижалардан фаолият 

давомида фойдаланиш; 

 қорақалпоқ муомала маданияти ва нутқ маданияти масалалари, уларга хос  

тушунчалардан хабардор бўлиш, нутқ жараѐнида улардан фойдаланиш; 

 бошқа ѐзувдаги матнни дешифровка қилиш;  

 қорақалпоқ тилида луғат тузишда замонавий  ѐндашув ва усулларни 

қўллаш кўникмаларига эга бўлиши лозим.  

 

Тингловчи:     
     

  М.Покровский, И.Трир,В.Порциг майдонлари; 

 асосий, ясама тил бирликлари; 

 ассоциатив майдонлар; 

 тенг қийматли, мутаносиб, даражали, нотўлиқ зиддиятлар; 

 лексемаларнинг мазмун гуруҳи қуршови ва маркази; 

 фонетик  ва  фономорфологик  таҳлил  методларини  қўллай олиш, 

 қорақалпоқ тили лексик бирликларининг маъно  хусусиятларини  ажрата  

олиш; 

 умумтуркий  лексемаларнинг  типологик  белгиларига  кўра  аниқлаш; 

 лексемаларни  ифода  тарзи  ва  вазифасини  баҳолаш; 

 сўз   гуруҳларининг  парадигмаларини  фарқлаш; 

 морфологик   категорияларнинг  маъно – вазифаларини  қиѐслаш; 

 морфологик  парадигмаларнинг  нутқда  воқеланиш  кўламини белгилаш; 

 қорақалпоқ  тилидаги  матнни  стилистик  жиҳатдан  таҳрир  қила  олиш; 

 матн   тилшунослиги  методларини қўллай олиш малакаларига эга 

бўлиши зарур. 

 

Курсни ўқитишда замонавий ахборот ва педагогик технологиялар 

 

Модулларни ўқитишда дарслик, ўқув қўлланмалар, маъруза 

матнларининг электрон версияларидан, электрон плакатлар ва бошқа электрон 

ресурслардан фойдаланилади. Машғулотлар семинар-тренинг шаклида олиб 

борилади ва кичик гуруҳларда ишлаш каби интерфаол методлардан 

фойдаланган ҳолда амалга оширилади.  

Малака ошириш жараѐни 144 соатни ташкил этади. Ўқув юкламаси 

ҳафтасига 36 соат этиб белгиланган. Ўқув курсини тугаллаган тингловчиларга 

Ўзбекистон Республикаси  Вазирлар  Маҳкамасининг 2006 йил 16 февралдаги 

25-сон қарори билан тасдиқланган давлат намунасидаги малака оширганлиги 

ҳақидаги сертификат берилади. 

 

“Филология (Қорақалпоқ тили)” 

малака ошириш курсининг ўқув модуллари ва уларнинг таркиби 

мазмуни 
 

I. Умумий тайёргарлик модули 

 

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари. 

 

И.Каримов асарларида жамият тараққиѐти тўғрисида янги назарий 

концептуал ѐндошувнинг илмий асослари. Ўзбекистон ижтимой ҳаѐтини 

сиѐсий институтлар, мафкуралар ва фикрлар хилма-хиллигига асосланиши. 

Жамият ривожланиш босқичлари. Мустақиллик ва ўтиш даврининг 

зарурияти. Тараққиѐтнинг “Ўзбек модели”нинг ишлаб чиқилиши, асосий 

принциплари. Жамият тараққиѐтини демократлаштириш ва модернизация 

қилиш. Эришилган ютуқлар ва унинг истиқболлари. 

Демократик жамият қуришда ҳуқуқий давлат ва фуқаролик жамияти 

унинг муҳим шарти эканлиги. Мамлакатда демократик ислоҳотларни 

чуқурлаштириш ва фуқаролик жамиятини ривожлантириш концепциясининг 

ишлаб чиқилиши, унинг асосий йўналишлари. Фуқаролик жамиятини 

ривожлантиришга қаратилган янги қонунлар ва ўзгаришларнинг аҳамияти.  

Глобаллашув ва таълим-тарбия тизимидаги замонавий талаблар. Ахборот 

коммуникация тизими, замонавий педагогик технологиядан фойдаланиш ва 

унинг афзалликлари. Таълим-тарбиянинг миллий-маънавий негизлари, 

умумдемократик принципларга асосланиш, миллий ғоя негизларидан таълим-

тарбияда фойдаланиш. 

 

1.2.  Таълим-тарбия жараёнларини ташкил этиш ва  бошқаришнинг 

меъёрий-ҳуқуқий асослари. 

 

Ўзбекистон Республикасининг Конституцияси, Ўзбекистон 

Республикасининг “Таълим тўғрисида”ги Қонуни, “Кадрлар тайѐрлаш 

Миллий дастури”, Ўзбекистон Республикаси Президентининг фармонлари ва 

фармойишлари, Вазирлар Маҳкамасининг Қарорлари.  

 Давлат таълим стандартлари, классификатор, ўқув режалар, фан 

дастурлари, Олий таълим вазирлигининг низомлари, буйруқлари, 

йўриқномалар ва бошқа меъѐрий ҳужжатларнинг мазмуни ва моҳияти. 

 Ўзбекистон Республикаси Вазирлар Маҳкамасининг ваколатлари, Олий 

ва ўрта махсус таълим вазирлигининг ваколатлари, маҳаллий давлат 

органларининг ваколатлари, Олий таълим муассасаларининг ваколатлари. 

 

1.3. Таълим сифати менежменти. 

 

Умумий сифат менежменти тушунчаси, унсурлари, асосий ғояси ва 

тамойиллари. Таълим сифати тушунчаси, тавсифлари, бошқариш 

функциялари ва босқичлари. Таълим сифатини юксалтириш воситалари. 

Олий таълим тизимининг сифатига таъсир этувчи омиллар. Ўқув жараѐни 

сифати. Профессор-ўқитувчиларнинг педагогик маҳорати ва илмий салоҳияти. 

Олий таълим муассасасининг моддий-техник таъминоти сифати. Олий таълим 

муассасасининг сифат сиѐсати. Таълим маркетинги хизматлари сифати. 

Битирувчиларнинг сифати. 

Олий таълим сифатини баҳолашнинг асосий йўналишлари. ОТМларнинг 

рейтинги. Ўқитувчи илмий фаолиятининг сифатини баҳолаш мезонлари. 

Ўқитувчининг маънавий-ахлоқий фаолиятини баҳолаш мезонлари. 

Мутахассислик фанлари бўйича ўқитувчининг услубий рейтинг баҳосини 

аниқлаш  тартиби. Таълим жараѐнини баҳолаш усуллари ва технологияси. 

АРМ ва кутубхона хизматини баҳолаш. Талабанинг «лавозим имконияти»ни 

баҳолаш услубиѐти. Битирувчи талабаларнинг лавозим имконияти  бўйича 

сифат тоифалари ва белгилари. Факультет ва кафедралар даражасида сифат 

менежменти. 

II. Умумкасбий тайёргарлик модули 

 

2.1. Олий таълим педагогикаси ва психологияси. 

 

Олий таълим педагогикаси ва психологияси фанининг долзарб 

муаммолари. Таълим жараѐни ягона тизим сифатида. Таълим парадигмалари. 

Педагогик тадқиқот методлари. Олий таълимни модернизациялаш ва 

оптималлаштириш. Таълим жараѐнининг психологик ўзига хослиги. Ўқув 

мотивацияси ва таълим самарадорлиги. Шахс психологияси ва шахсга 

йўналтирилган таълим. Педагогик коммуникацияда психологик 

компетентлик. 

 

2.2. Электрон педагогика асослари. 

 

Axбoрoт – кoммуникaция теxнoлoгиялaри ҳaқидa тушунчa, axбoрoт – 

кoммуникaция теxнoлoгиялaри вoситaлaри. Янги ахборот технологиялари, 

ахборот тизимини бошқариш, ахборот тизимининг функционал ташкил 

этувчилари. Маълумотларни марказлашган ҳолда қайта ишлаш. 

Маълумотларни узатиш тизимлари ва уларнинг характеристикаси. Замонавий 

комуникацион технологиялар. Таълим жараѐнида ахборот-коммуникация 

технологиялар, интерактив технологиялардан фойдаланиш. 

Ўқув мaқсaдли электрoн вoситaлaрни ярaтиш вa улaрнинг сифaтини 

бaҳoлaш, ўқув-тaрбия жaрaѐнининг axбoрoт-метoдик тaъминoтини вa ўқув 

муaссaсaси тaшкилий бoшқaрув тизимини aвтoмaтлaштириш вa унинг 

истиқбoллaри, электрoн ўқув мaтериaллaр бaзaсининг тузилмaси вa тaркиби, 

тaълимий ИНTЕРНЕT ресурслaри вa улaрдaн ўқув жaрaѐнидa фoйдaлaниш. 

Педaгoгик дaстурий вoситaлaрнинг умумий тaърифи. Электрoн ўқув 

мaтериaллaри вa улaрнинг турлaри. Зaмoнaвий дaстурлaш тиллaри aсoсидa 

электрoн ўқув мaтериaллaрини ярaтиш. 

Aудиoвизуaл axбoрoт: тaбиaти, мaнбaлaри, ўзгaртирувчилaр, 

тaшувчилaри. Ўқитишнинг aудиoвизуaл теxнoлoгиялaри: теле вa 

видеoкoнференциялaр вa улaрни тaшкил этиш, aудиo, видеo вa кoмпьютерли 

ўқув қўллaнмaлaри, aудиo, видеo вa кoмпьютерли мaтериaллaрнинг бaнки, 

aудиo, видеo вa кoмпьютерли ўқув қўллaнмaлaрини ярaтишнинг дидaктик 

принциплaри. Ўқитишнинг интерфaoл теxнoлoгиялaри. 

 

2.3. Таълим технологиялари  ва педагогик  маҳорат. 

 

Таълим технологиялари ва педагогик маҳоратнинг назарий асослари. 

Таълим технологияси ва шахсга йўналтирилган таълим турлари. Замонавий 

таълим (модулли, муаммоли, интерфаол, ҳамкорликда ишлаш,  индивидуал, 

информацион) технологиялари. Олий таълим муассасаларида аудитория ва 

аудиториядан ташқари таълимни ташкил этиш. Педагогик мулоқот маданияти 

ва психологияси. Педагогнинг коммуникатив ва креатив қобилиятлари. 

Касбий компетентлик. Педагогик назокат ва одоб-ахлоқ. Педагогик техника. 

Нутқ техникаси ва маданияти. Педагогик низолар. Педагогик жараѐнни  

технологик лойиҳалаштириш. 

 

2.4. Амалий хорижий тил. 
 

Ўзбекистон Республикаси Президентининг 2012 йил 10 декабрдаги “Чет 

тилларни ўрганиш тизимини янада такомиллаштириш чора-тадбирлари 

тўғрисидаги” қарорининг моҳияти ва тарихий аҳамияти. Чет тилларда эркин 

сўзлаша оладиган мутахассисларни тайѐрлаш тизимини тубдан 

такомиллаштириш. Жаҳон цивилизацияси ютуқлари ва дунѐ ахборот 

ресурсларидан фойдаланиш. Халқаро ҳамкорлик ва мулоқотларни 

ривожлантириш. Таълим тизимининг барча босқичларида чет тилларни 

узлуксиз ўрганишни ташкил қилиш. Чет тилини эгаллаш даражаларининг 

Европа системаси (CEFR) ва унинг асосий даражалари. Сўз бирикмалари 

атрофида мулоқот. Сўзлашув ва эшитиш қобилияти. Ишда, ўқишда, бўш 

вақтларда бўладиган суҳбат малакасини шакллантириш. Эркин касбий 

мулоқот. Чет тилида илмий мунозара. Туризмга оид мулоқот. Йирик, 

мураккаб матнлар ва уларни тушуна олиш кўникмаси. Фикрни равон 

ифодалаш. Чет тилида бўлган интернет матнларининг асосий ғоясини 

тушуниш. Таржима хусусиятлари. Оғзаки ва ѐзма таржима. 

 

III. Умуммутахассислик бўйича тайёргарлик модули 

 

3.1. Тилни систем таҳлил қилиш. 

 

Фонетика ва лексикологияни систем таҳлил қилиш. Фонема ва товуш 

тушунчалари. Лексема ва сўз тушунчалари. Морфология ва синтаксисни 

систем таҳлил қилиш. Морфема ва морф тушунчалари. Сўз бирикмаси, гап, 

матн ва модел тушунчалари. 

 

3.2. Тилшуносликтаги сўнгги янгиликлар. 

 

Қорақалпоқ тилшунослигининг фонетика соҳасидаги илмий янгиликлар. 

Алифбодаги ўзгаришлар ва уларнинг сабаблари. Фонема теориясы. Лексикология. 

Лексема ва сўз. Сема ва унинг турлари. Грамматика соҳасидаги янгиликлар. 

Морфемика. Морфонология. Сўз ясалиш ва морфология. Синтаксис. Қўшма гап 

ва уларнинг таснифи. Матн тилшунослиги. 
 

  3.3. Филология фанларида методология, услуб ва усул масалалари. 

 

Методология ва метод масалалари, ўқитиш методларини таснифлаш. 

Қорақалпоқ тилини ўқитишда қўлланиладиган методлар. Маъруза ва унинг 

турлари, муаммоли маърузаларни, дарсларни  ўқитиш методлари. Семинар 

дарслари ва уларнинг технологик карталарини тузиш. Амалий машғулотларда 

қўлланиладиган методлар. Мустақил ишлар. Илмий-услубий адабиѐтлар 

билан ишлаш.  

 

IV. Мутахассислик бўйича тайёргарлик модули 

 

4.1. Мутахассислик фанларининг дидактик таъминоти. 

 

Амалий машғулотларда дидактик таъминоти. Семинар дарсларда 

дидактик таъминоти. Мутахассисликлар умумкасбий ва махсус фанлар учун 

яратилган дидактик таъминот. Инновацион ўқув машғулотларининг методик 

таъминоти. Ўқув машғулотларини инновацион дидактик материаллар асосида 

ташкил этиш ва ўтказиш методикаси.  

 

4.2. Мутахассислик фанларини ўқитишдаги инновациялар. 

 

Фонетика ва лексикологияни ўқитишдаги инновациялар. Морфология ва 

синтаксисни ўқитишдаги инновациялар. Инновацион фаолият тузилмаси.  

Мутахассислик фанларини ўқитиш жараѐнида инновация. Тил соҳаларини 

ўқитиш фаолиятига инновацияларни тадбиқ этишнинг самарали шакллари. 

Ўқитувчининг инновацион фаолияти хусусиятлари.  

 

V. Танлов фанлари модули 

 

Таълим соҳалари йўналишлари бўйича тингловчиларнинг эҳтиѐжидан 

келиб чиқиб олий таълим муассасаси ҳузуридаги минтақавий марказлари 

танлов фанлар модулининг таркибий қисми ва мазмунини белгилайди. 

 

Амалий машғулотларни ташкил этиш бўйича кўрсатма ва тавсиялар 

 

Амалий машғулотлар  олий таълим тизимида ўқув жараѐни ва ўқув-

услубий фаолиятни моделлаштириш ҳамда олий таълим педагогикаси ва 

психологияси, электрон педагогика асослари, таълим технологиялари  ва 

педагогик  маҳорат, амалий хорижий тил, педагогика, психология фанлари ва 

уларни ўқитишнинг долзарб муаммолари ҳамда замонавий концепцияси, 

педагогнинг шахсий ва касбий  ахборот майдонини  лойиҳалаш, 

мутахассислик фанларининг дидактик таъминоти, мутахассислик фанларини 

ўқитишдаги инновациялар, илғор хорижий педагогик тажрибалар мавзулари 

доирасида олиб борилади. Амалий машғулотлар замонавий дидактик 

таъминот ва лаборатория жиҳозларига  эга бўлган аудиторияларда ҳамда 

Интернет тармоғига уланган  компьютер синфларида ташкил этилади. 

Мустақил ишни ташкил этишнинг шакли ва мазмуни 

 

  Тингловчи мустақил ишни муайян модуллар хусусиятларини ҳисобга 

олган ҳолда қуйидаги шакллардан фойдаланиб бажаради: 

- Реферат (модулга ажратилган соатлар ҳажмидан келиб чиқиб 

белгиланади). 

- Тақдимот (танланган мавзу асосида тақдимот тайѐрланади). 

- Мутахассислик фани бўйича ўқув-дидактик материаллар тайѐрлаш. 

- Мутахассислик фани бўйича машғулотлар ишланмаларини лойиҳалаш. 

- Даражали тестлар банкини яратиш. 

- Кейслар банкини яратиш. 

- Ижодий топшириқлар ишлаб чиқиш. 

  Мустақил иш мазмуни танланган мавзуга мос бўлиб уни бажаришда 

қуйидагиларга эътибор берилади: 

 Таркиби: 

- титул варағи; 

- кириш; 

- асосий қисм; 

- хулоса; 

- фойдаланган адабиѐтлар рўйхати; 

- илова (интернет тармоғидан олинган маълумотлар, амалий материаллар 

нусхалари, дарс ишланмаси ва б.).  

 Мазмуни: 

- тавсия қилинган адабиѐтларни мутоала қилиш; 

- мутахассислик фанларида инновациялардан фойдаланиш; 

- мультимедия дарсликларини яратиш мезонлари; 

- талаба билан индивидуал ишлашда педагогик маҳорат; 

- касбий педагогика муаммолари; 

- интернетда мавзуга оид маълумотларни излаш ва мутоала қилиш; 

- малака ошириш курси давомида мустақил дарс олиб бориш; 

- дарснинг маърузаси, тарқатма материаллари, технологик харитасини 

тайѐрлаш; 

- касбий педагогиканинг услубий таъминоти муаммолари; 

- педагогик фаолиятда анъанавийлик ва инновациялар; 

- ўзбек педагогик услубиѐти ва унинг модернизацияси. 

Мустақил иш мазмуни ва шакли йўналиш таркибидаги модуллар 

хусусиятларини ҳисобга олган ҳолда кенгайтирилиши ва ўзгартирилиши 

мумкин. 

 

Тавсия этилаётган мустақил ишларнинг мавзулари: 

 

1. Қорақалпоқ тилининг фонологик тизимини. унли ва ундош 

фонемаларнинг фонематик хусусиятлари. 

2. Қорақалпоқ тилининг сегментлик бирлиги фонема, суперсегментлик 

(сингармонизмлик) бирлиги сингармем эканлиги.  

3. Дифтонглар ва уларнинг фонематик хусусиятлари.   

4. Қорақалпоқ тилининг товуш тизимининг ўрганилиши. 

5. Қорақалпоқ тилининг унли ва ундош фонемалари, уларнинг 

дифференциал ва дифференциал эмас белгилари.  

6. Геминация ва уларнинг фонологик хусусиятлари.  

7. Қорақалпоқ тилининг сингармонизми.  

8. Лексик сатҳ, унинг узгарувчанглиги ва системавийлиги. 

9. Қорақалпоқ тили лексикологияси ва фразеологияси ўрганилиши тарихи.  

10. Лексик зиддиятлар, луғавий тизимчалари.  

11. Қорақалпоқ луғатчилиги тарихи, луғат турлари.  

12. Лексика ва унинг тарихий қатламлари.  

13. Қорақалпоқ тилининг лексемаларини ажрата олиш.  

14. Қорақалпоқ тилининг систем лексикологиясини талабаларга ўргатиш.  

15. Қорақалпоқ тилининг луғатларини қўллана билиш, сўз ўрнида 

фразеологизм ишлатиш. 

16. Норматив, академик ва назарий грамматикаларни ажратиш. 

17. Назарий грамматиканинг асослари.  

18. Қорақалпоқ тилшунослигида назарий грамматиканинг  шаклланиши ва 

ривожланиши.  

19. Қорақалпоқ тилида сўз ясаш усуллари бўйича назариялар. 

20. Қорақалпоқ тилида сўз туркумларини тасниф қилиш буйича 

назариялар.  

21. Қорақалпоқ тилида грамматик маъно ва  уларнинг ифодаланиши 

бўйича назариялар.  

22. Қорақалпоқ тилида гап, гап бўлаклари, қўшма гаплар бўйича 

назариялар.  

23. Қорақалпоқ тилшунослигида назарий грамматиканинг динамикаси.  

24. Назарий грамматиканинг шаклланиш ва ривожланиши.  

25. Қорақалпоқ тилида сўз ясаш усуллари. 

26. Умумий ва  ҳусусий методика орасидаги фарқлари.  

27. Ўқитиш методлари назариялари.  

28. Кўргазмали методлар.  

29. Маъруза ва  семинарларни ташкил қилиш омиллари.  

30. Интерфаол методларни қўллай олиш.  

31. Дарсларни ташкиллаштиришда информацион технология, интернет ва 

видео проекторларни қўллай олиш.  

32. Таълимнинг турлари.  

33. Назарий омилларни билиш ва  амалда қўллай олишга эга бўлиш. 

34. Кўргазмали воситалар ҳақида маълумотга эга бўлиш ва амалда қўллай 

олиш.  

Дастурнинг информацион-методик таъминоти 

 

Модулларни ўқитиш жараѐнида таълимнинг замонавий методлари, 

педагогик ва ахборот технологияларини кўлланилиши назарда тутилган: 

- модулларнинг барча маърузалари бўйича замонавий компьютер 

технологиялари ѐрдамида мультимедияли тақдимот  тайѐрлаш; 

- амалий машғулотларда педагогик ва ахборот-комуникация  

технологияларидан кенг фойдаланиш; 

- тингловчиларнинг илғор тажрибаларини ўрганиш ва оммалаштириш 

назарда тутилган. 

